
1. Uztarriaren parte-hartzea EBPNn.

1.1. Azpeitiko Udaleko Euskara Batzorde buruak, Azpeitiko Udaleko euskara teknikari nagusiak eta Uztarria Kultur Koordinadorak, EBPN oinarri hartuta, hura betetzeko eta aberasteko asmoz, batzordea osatuko dute (1). Honako betekizun hauek izango ditu:

· EBPNren urteroko kudeaketa plana adostu.

· EBPNren kudeaketa planaren unean uneko erabakiak hartu, jarraipena egin, eta beste ekimen oro aztertu.

· Ahal dela, adostasunez hartuko dira erabakiak.

· Gutxienez, hilean behin elkartuko da batzordea. (2)

· Bileran adostutakoa, EBPNren Euskararen Aholku Batzordera eramango da, ondoren, Udaleko Euskara Batzordera eta azkenean Udalbatzara. Udalarena da azkeneko erabakia, baina Aholku Batzordeak bere proposamenak kontuan hartzea eskatuko dio Udalbatzari. (3)

1.2. Uztarriak parte-hartze zuzena izango du gizarte eragileekin arloz arlo osatuko diren lan-batzorde guztietan eta arloz arloko ekarpenak egiteko aukera ere bai.

1.3. Uztarria, merkataritza eta herri-elkarteen arloetan lanean ariko da, Udalak EBPNren baitako lanak egiteko hautatutako zerbitzu enpresarekin elkarlanean.

2. Bai Euskarari Ziurtagiria.

2.1. Udalak eta Uztarriak, biek batera, Azpeitiko eragileei Kontseiluaren Bai Euskarari Ziurtagiria eskuratzeko gonbita egingo diete. Azpeitian 36 eragilek daukate Bai Euskarari Akordioko Bai Euskarari Ziurtagiria, eta gero eta eragile gehiagok eskura dezaten lan egingo dute Udalak eta Uztarriak.

3. Diploma:

3.1 Beren erakundeetan euskararen normalizazioa erdiesteko konpromisoak hartzen  dituzten Azpeitiko enpresa, eragile eta erakundeei, herriaren eta euskararen alde egindako lana eta ahalegina diploma baten bidez aitortuko diete Udalak eta Kontseiluak. Diploma honetan Azpeitiko Udalaren armarria eta Bai Euskarari Akordioaren logotipoak agertuko dira.

      3.2. Udala-Uztarriaren funtzioak:       

· Udalak doako laguntza tekniko eskainiko dio eragile bakoitzari.

· Laguntza teknikoa emateko orduan (itzulpenak, diseinua eta maketazioa lanak besteak beste), eta lanaren kopuruak ala egokitasunak hala eskatzen dutenean (merkataritza eta elkarteen alorrei dagokienean bereziki) Uztarriak bere zerbitzu teknikoak EBPNren eskura jarriko ditu Azpeitiko Udalaren zerbitzu teknikoekin (Euskara Patronatoa) lankidetzan.

4. Uztarriak izendatutako langilea.

4.1.  Azpeitiko Udalak, EBPNren baitako lanak egiteko zerbitzu enpresa(k) hautatuko d(it)u, eta Uztarriak zerbitzu enpresa horrekin akordioa egingo du:

· Langilea. Uztarriak izendatuko du bere langilea, beti ere eskatutako baldintza teknikoak betetzen dituena.

· Lan-baldintzak. Zerbitzu enpresan EBPNren lanak egiten ariko diren beste teknikarien lan baldintza bereko hitzarmena egingo du Uztarriak.

· Lan funtzionamendua. Zerbitzu enpresaren ardurapean egongo da eta bere arloko lan-harremana izango du zerbitzu enpresarekin eta udal euskara teknikari nagusiarekin.

4.2.  Uztarriak izendatutako langileak Uztarriaren egoitzan izango du lantokia.

5.  EBPNren irudi publikoa.

5.1.  EBPNren idatzi, agiri eta agerraldietan, EBPNren irudiaz eta Azpeitiko Udalaren armarriaz gain, Bai Euskarari Akordioarena ere azalduko da (4)

5.2.  EBPNren prentsaurreko eta aurkezpen publiko guztietan, bai Azpeitiko Udaleko eta bai Uztarriako ordezkariek hartuko dute parte (5)

5.3. EBPNren agerraldi guztietan, agerraldiko gaiaz baino ez da hitz egingo (6)

6. EBPNren zabalkundea.

6.1.Uztarriak eta Udalak, Bai Euskarari Ziurtagiria duten eragileen berri emango  dute bakoitzak bere komunikabideetan edo berak parte hartzen duen hedabideetan. 
6.2. Planaren jarraipena egin eta gizarteari zabaltzeko prozesuan, Uztarriak eta Udalak, Uztarriaren komunikabideak edo Uztarriak berak parte hartzen duen hedabideak erabiltzeko konpromisoa hartzen dute (Uztarria herri aldizkaria, www.uztarria.com webgunea eta ‘Urola-Kostako Hitza’ egunkaria): albisteak, iritziak, publizitatea....

6.3. Uztarria, ‘Hitza’ eta udal komunikabideek (‘Azpeitian Zer?’ udal aldizkaria eta www.erabili.com udal webgunea), Udala-Uztarria akordioa aintzat hartuko dute, baina haien esku egongo de EBPNko informazioaren gauzatzea, beraien kazetaritza irizpideekin.

6.4. Udalak EBPNren zabalkunderako 2004. urtean 5.000 euroko aurrekontua erabiliko du.

Zehaztapenak:

(1) Bai Udala eta bai Uztarria saiatuko da Udala-Uztarria batzordean beti ordezkari bera izaten, baina ordezkari horrek ezin badu bilerara joan, beste bat joango da, aurrez abisua pasatuta.
(2) Udala-Uztarria batzordeko bilera guztiak aurrez prestatuko dira: informazioa pasatu, gai zerrenda egin… Ondoren, akta egingo da. Dena dela, udal euskara teknikari nagusiak eta Uztarriak eguneroko harremana izango dute, behar izanez gero.
(3) Udalbatzarrak EBPNko erabakiren bat hartu behar badu eta egun horietan Euskararen Aholku Batzordearen bilerarik ez badago edo ezin bada egin, Udala-Uztarria batzordeak Aholku Batzordeko ordezkari guztiak aurrez informatu egingo ditu.

(4) Bai Euskarari Ziurtagiriaz bada agerraldia, kasu horretan ziurtagiri horren irudia erabiliko da eta ez Bai Euskarari Akordioarena.
(5) Udalak eta Uztarriak bien artean aurrez prestatuko dituzte EBPNko idatzi, agiri eta agerraldi guztiak.
(6) Euskararekin zerikusia duen beste edozein ekimenetan ere gaiaz baino ez da hitz egingo (Udalak eta Uztarriak biek batera parte hartzen dutenetan).
Azpeitian, 2004ko martxoaren 25ean.

